
MWONGOZO WA KUSAHIHISHA
1. Lazima 
Wewe ni katibu mkuu wa wizara ya kilimo. Mmefanya mkutano wa kuzungumzia mikakati ya kupambana na baa la njaa nchini. Katika mkutano wenu, katibu mkuu wa chama cha msalaba mwekundu amealikwa. Andika kumbukumbu za mkutano huo.
INSHA YA KUMBUKUMBU
Vipengele muhimu vya kutahini
(a) Muundo
(b) Maudhui
MUUNDO
(i) Insha iwe na kichwa kinachotaja
a) Wanaokutana
b) Kiini cha mkutano
c) Mahali
d) Tarehe nawakati
Mwanafunzi azingatie mtindo wa uandishi wa kumbukumbu m.f:
· Mahudhurio
· Aorodheshe ajenda.
Baadhi ya Maudhui.
i. Mafunzo ya njia bora za ukulima / njia za kiteknolojia.
ii. Wakulima kufadhiliwa na serikali kwa njia za mikopo, mbolea, mbegu n.k
iii. Kujenga mabwawa katika sehemu zinazoathiriwa na kiangazi ili yatumiwe kunyunyizia maji.
iv. Maonyesho ya kilimo ili wakulima wajue namna mpya ya ukulima.
v. Wakulima kuhimizwa kukumbatia kupanda vyakula vinavyostahimili kiangazi; - mihogo, viazitamu n.k
vi. Uhifadhi bora wa mavuno- maghala ya kuhifadhi vyakula vya nafaka.
vii. Chakula cha msaada kwa walioathiriwa.
viii. Ufadhili wa wataalamu ;mashirika kama KARI.
ix. Kuhimiza upanzi wa miti ili kuzuia mmonyoko wa udongo.
x. Kunadhifisha miundo misingi k.v barabara ili chakula kisafirishwe
xi. Mfumo wa kilimo biashara uhimizwe


2. Wewe ni chifu wa Kata ya Mwangaza. Umeandaa mkutano wa wanakata wako. Andika hotuba utakayo toa kuhusu mambo yanayoathiri utangamano wa kitaifa na hatua zinazoweza kuchukuliwa.
Jawabu
-Hii ni insha ya kiuamilifu
-kichwa kionyeshe; mada na hadhira lengwa
                                    Neno hotuba sharti liwepo
Utangulizi
a) Huanza kwa kutaja watu kwa vyeo vyao na majina yao rasmi.
b) Aliye na cheo cha juu zaidi hutambuliwa kwanza ukielekea chini/itifaki izingatiwe.
c) Hufuatiwa na maamkuzi
d) Baadaye lengo la hotuba yenyewe.
Mwili
a) Ndicho kiina cha hotuba
b) Huanza katika aya ya pili
c) Kila hoja hufafanuliwa katika aya yake.
d) Ili hoja ya mtahiniwa ikamilike lazima mwanafunzi azingatie hatua zifuatazo: Ataje hoja,aieleze na ataje hatua zinazoweza kuchukuliwa kusuluhisha mambo yanayoathiri utangamano wa taifa(katika aya moja).

Mambo yanayoathiri utangamano wa kitaifa
a) 
b) Ufisadi kama vile kuajiri watu kwa mapendeleo
c) Ukabila
d) Viongozi kueneza chuki/uchochezi
e) Mafunzo hasi ya kidini/
f) Ukosefu wa ajira/utabaka
g) Kubagua maeneo Fulani kimaendeleo.
h) Ukimbizi wa ndani kwa ndani
i) Mashambulizi ya kigaidi/kikoo/kijamii
j) Migogoro ya ardhi/mipaka ya kijamii
Hatua zinazofaa kuchukuliwa
a) Lugha ya taifa kuhimizwa
b) Kukabiliana na ufisadi
c) Usawa katika ugawaji wa raslimali
d) Kuelimisha kuhusu umoja wa kitaifa/hamasisho
e) Tamasha za kitamaduni
f) Kutalii sehemu zingine za nchi
g) Ndoa za makabila tofauti/ndoa za mseto
h) Serikali ya muungano
i) Viongozi wachochezi kuchukuliwa hatua kisheria


Hitimisho
Hatibu kuwashukuru wote waliohudhuria kwa muda wao na utulivu wao wakati wa kumsikiliza.
Tanbihi
(i) Alama za mtajo hazitumiki
(ii) Hoja zisipungue nane


3. Tunga kisa kitachodhihirisha maana ya methali ifuatayo:
Mpiga ngumi ukuta huumiza mkonowe.
Mtahiniwa atunge kisa kimoja kinachodhihirisha maana ya methali hii.
- Zingatia sehemu mbili za methali.
(i) Mpiga ngumi ukuta 
(ii) Na jinsi anauumiza mkonowe.
· Si lazima mwanafunzi afafanue maana ya methali mradi atunge kisa kinachoana na methali atakuwa amelenga.
· Atakayezungumzia upande moja asituzwe zaidi ya alama 10.

4. Andika kisa kitakachomalizika kwa maneno yafuatayo:
 …siku hiyo itabakia kwenye kumbukumbu zangu daima dawamu.Ilikuwa ni siku ambayo nilifedheheshwa mbele ya wandani wenzangu shuleni. Waswahili hawakukosea waliponena kuwa mwungwana akivuliwa nguo huchutama.
Hii ni insha ya mdokezo wa kumalizia. Mtahiniwa atunge kisa ambacho kitooana na mdokezo aliopewa. Kisa kionyeshe masimulizi ambayo yatadhihirisha kitendo ambacho mhusika alifanyiwa cha kuaibishwa. Kwa vyovyote vile kisa kiwe ni aibu ambacho kinamuaibisha mhusika.
Kisa kinaweza kuhusu labda maovu ambayo mhusika alikuwa akifanya halafu yakaanikwa mbele ya hadhira
Tanbihi
i. Mtahiniwa akitunga kisa ambacho hakioani na mdokezo atakuwa amepotoka kimaudhui.
ii. Mtahiniwa akikosa kuandika mdokezo atakuwa amepungukiwa tu kimtindo.

